
నిశ్చయంగా, రసూలుల్లాహ్ సల్లల్లాహు అలైహి వసల్లం,
సాలిఖా (జనాజాపై పెద్దగా పెడబొబ్బలు పెడుతూ విలపించే
స్త్రీ), హాలిఖా (తలజుట్టు గొరిగించుకునే స్త్రీ) మరియు

షక్కా (దుఃఖంలో దుస్తులు చింపుకునే స్త్రీ) లను
తిరస్కరించారు

అబూ బుర్'దహ్ బిన్ అబూ మూసా రదియల్లాహు అన్హు ఉల్లేఖన: అబూ మూసా తీవ్ర నొప్పితో
బాధపడుతున్నారు, అతని తల అతని కుటుంబంలోని ఒక మహిళ ఒడిలో ఉండగా అతను స్పృహ

కోల్పోయారు. మరియు అతను ఆమెకు ఏ విధంగానూ (ఆమె పెడబొబ్బలకు నిస్పృహ వలన)
స్పందించలేకపోయారు. స్పృహ తిరిగి వచ్చిన తర్వాత, అతను ఇలా అన్నారు: రసూలుల్లాహ్
సల్లల్లాహు అలైహి వసల్లం ఎవరి నుండి అయితే తనను తాను వేరు చేసుకున్నారో, వారి

నుండి నన్ను నేను వేరు చేసుకుంటున్నాను. నిశ్చయంగా, రసూలుల్లాహ్ సల్లల్లాహు అలైహి
వసల్లం, సాలిఖా (జనాజాపై పెద్దగా పెడబొబ్బలు పెడుతూ విలపించే స్త్రీ), హాలిఖా

(తలజుట్టు గొరిగించుకునే స్త్రీ) మరియు షక్కా (దుఃఖంలో దుస్తులు చింపుకునే స్త్రీ)
లను తిరస్కరించారు.

[ప్రామాణికమైన హదీథు] [అల్ బుఖారీ మరియు ముస్లిం నమోదు చేసినారు]

అబూ  బుర్దా  రదియల్లాహు  అన్హు  తన  తండ్రి  అబూ  మూసా  అల్-అష్’అరి  రదియల్లాహు  అన్హు  తీవ్ర
అనారోగ్యానికి గురై స్పృహ కోల్పోయారని, అతని తల అతని కుటుంబంలోని ఒక మహిళ ఒడిలో ఉందని,
అపుడు  ఆమె  బిగ్గరగా  అరుస్తూ  విలపించిందని,  కానీ  అతను  స్పృహలో  లేకపోవడం  వలన  ఆమెకు
స్పందించ లేకపోయారని (నివారించలేకపోయారని)  తెలిపినారు.  అతను స్పృహలోకి వచ్చిన తరువాత,
ఇలా  అన్నారు:  రసూలుల్లాహ్  సల్లల్లాహు  అలైహి  వసల్లం  ఎవరి  నుండి  అయితే  తనను  తాను  వేరు
చేసుకున్నారో, అతను రదియల్లాహు అన్హు కూడా తనను తాను వారి నుండి వేరు చేసుకుంటన్నానని
పలికినారు:  అస్సాలిఖహ్:  విపత్తు,  దుఃఖంపై  విలపిస్తూ  తన  స్వరాన్ని  పెంచే  స్త్రీ  అంటే
పెడబొబ్బలు పెడుతూ బిగ్గరగా ఏడ్చే స్త్రీ. అల్' హాలిఖా: విపత్తు, దుఃఖంపై తన తలజుట్టును
గొరిగించుకునే స్త్రీ. అల్'షఖ్ఖహ్: విపత్తు, దుఃఖంపై తన వస్త్రాన్ని చింపుకునే స్త్రీ.
ఎందుకంటే అలాంటి విలపించే అలవాట్లు ఇస్లాంకు పూర్వం గడిచిన అజ్ఞాన కాలం యొక్క ఆచారాల
నుండి  వచ్చాయి.  బదులుగా,  విపత్తు  సమయాల్లో  ఓపికగా  ఉండాలని  మరియు  అందుకు  గాను  అల్లాహ్
నుండి  ప్రతిఫలాన్ని  కోరాలని  ఆదేశించబడింది.

